
KAMRA TAD-DEPUTATI

IT-TNAX-IL PARLAMENT

KUMITAT PERMANENTI DWAR L-AFFARIJIET EKONOMIĊI U FINANZJARJI 

LAQGĦA NRU. 13
Il-Ġimgħa, 12 ta’ Ġunju 2015
Il-Kumitat Permanenti dwar l-Affarijiet Ekonomiċi u Finanzjarji ltaqa’ fil-Palazz, il-Belt Valletta,  fl-10:35 a.m.
L-Onor. Luciano Busuttil, President tal-Kumitat, ippreseda.

PREŻENTI: L-Onor. Silvio Schembri.  
Peress li din kienet laqgħa konġunta kien hemm preżenti wkoll l-Onor. Godfrey Farrugia, Membru tal-Kumitat Permanenti dwar l-Affarijiet Soċjali, l-Onor. Marthese Portelli, Membru tal-Kumitat Permanent dwar l-Ambjent u l-Ippjanar tal-Iżvilupp u l-Onor. Tonio Fenech u l-Onor. Francis Zammit Dimech Membri tal-Kumitat Permanenti dwar l-Affarijiet Ewropej u Barranin.
SKUŻAT:  L-Onor. Joseph Sammut kien imsiefer fuq xogħol parlamentari.

TALBA

L-Iskrivan tal-Kumitat qal it-talba.
PREŻENTAZZJONI MILL-KUMMISSARJU KARMENU VELLA, RESPONSABBLI MILL-AMBJENT, AFFARIJIET MARITTIMI U SAJD, DWAR IL-PROGRAMM TA’ XOGĦOL TAL-KUMMISSJONI GĦALL-2015 (KUMM(2014)910)

Il-Kummissarju Karmenu Vella, li kien akkumpanjat mis-Sinj. Gabriella Pace u s-Sur Brian Synott mill-cabinet tiegħu, u mis-Sinj. Therese Zahra mir-Rappreżentanza tal-Kummissjoni f’Malta, ta ħarsa lejn id-diversi inizjattivi u policies li l-Kummissjoni kienet qiegħda ssegwi, fosthom:-

(i) il-politika ġdida dwar l-immigrazzjoni fejn għalkemm għad baqa’ ħafna xi jsir, il-Kummissjoni bdiet taġixxi bi strateġija u b’mod aktar koordinat;
(ii) l-energy union  li għandha l-għan li jkun hemm provista adekwata bejn l-Istati Membri u sigurà, prezzijiet stabbli u żvilupp ta’ enerġija minn sorsi li ma jniġġsux;

(iii)  il-European Fund for Strategic Investments tagħti spinta lit-tkabbir ekonomiku u l-ħolqien ta’ impjiegi abbażi tal-bżonnijiet speċifiċi ta’ kull Stat Membru;
(iv)  regolamentazzjoni aħjar minflok aktar regolmenti u dan billi kienu qegħdin jiġu riveduti dawk eżistenti bil-għan li jkunu aktar effettivi u li jiġu mwettqa aħjar kif ukoll billi ssir aktar konsultazzjoni mal-gvernijiet u parlamenti nazzjonali biex b’hekk jiġu indirizzati aħjar il-bżonnijiet taċ-ċittadin;
(v) fil-qasam tal-ambjent ikun hemm circular economy sabiex jiġi ppjanat x’ikun se jiġri minn prodott anke wara l-użu tiegħu u biex aspetti ekonomiċi u ambjentali ma jibqgħux jitqiesu opposti għal xulxin imma kumplimentari għal xulxin.  F’dan il-kuntest wieħed ried jikkonsidra wkoll li l-UE timporta 60% tal-materja prima, dak li jissejjaħ resource deficit, u li mat-30% tal-ikel qed jinħela;
(vi)  f’dawk li huma affarijiet marittimi huwa importanti l-governanza u l-ispatial planning tal-ibħra u l-oċeani fid-dawl tal-fatt li d-dinja qiegħda ddur aktar u aktar fuq l-ibħra - li jkopru 70% ta’ wiċċ id-dinja - għall-bżonnijiet tagħha.  F’dan ir-rigward l-Ewropa teħtieġ taħdem id f’id ma’ pajjiżi kbar bħall-Istati Uniti, iċ-Ċina u l-Brażil. Barra minn hekk il-blue economy tagħmel parti sewwa mill-ekonomija ta’ Malta meta wieħed iqis it-turiżmu, il-port ħieles u r-reġistru merkantili; u    
(vii) il-politika ta’ konservazzjoni fil-qasam tas-sajd kienet qiegħda tagħti riżultati tajbin fir-rigward ta’ speċi ta’ ħut li kienu fil-periklu.   Hawnhekk kien hemm bżonn tal-kollaborazzjoni ta’ pajjiżi oħra speċjalment fil-Mediterran fejn il-pajjiżi ta’ fuq huma Stati Membri tal-UE filwaqt li l-pajjiżi t’isfel mhumiex.  Barra minn hekk is-sajd illegali jammonta għal 11% tas-sajd globali u dwar din il-kwestjoni għandha ssir laqgħa fit-13 ta’ Novembru 2015.    
Wara kien hemm diskussjoni.
Fis-12.25 p.m. il-Kumitat aġġorna għal data u b’aġenda li kellhom jiġu komunikati aktar tard.

